CREDYDAU AMSER TEMPO
POLISI PREIFATRWYDD
Helo, hoffem ddweud ychydig rhagor wrthych am ein Polisïau Preifatrwydd a Data. Mae hyn yn bwysig, darllenwch hwy os gwelwch yn dda. Rydym wedi ymrwymo i ddiogelu eich preifatrwydd, a bod yn glir ynghylch sut rydym yn defnyddio’r
wybodaeth sydd gennym. Mae'r Polisi hwn yn esbonio pryd a pham rydym yn casglu gwybodaeth bersonol am aelodau Credydau Amser, a sut rydym yn ei defnyddio.

Weithiau, efallai y bydd angen i ni newid y polisi hwn felly gwiriwch y dudalen hon
o bryd i'w gilydd er mwyn sicrhau eich bod yn hapus gyda’r newidiadau. 

Diweddarwyd y Polisi hwn ddiwethaf ym mis Ebrill 2024.

Pwy ydym ni?
Tempo ydym ni ac rydym yn rhoi Credydau Amser ledled y DU ar waith. Rydym wedi'n cofrestru fel Elusen Cymru a Lloegr, Rhif Elusen 1135143. Ein cyfeiriad
cofrestedig yw The Maltings, East Tyndall Street, Caerdydd, CF24 5EA.

Sut rydym yn casglu gwybodaeth gennych chi?
Er mwyn gweithredu ein Rhwydwaith Credydau Amser, rydym yn gofyn i chi am wybodaeth bersonol mewn nifer o ffyrdd.
• drwy ein ffurflen Aelodaeth pan fyddwch chi'n cofrestru i ennill Credydau Amser
• pan fyddwch chi'n cofrestru ar gyfer ein cylchlythyrau
• pan fyddwch chi'n ein helpu i werthuso ein gwaith Credydau Amser.

Pa fath o wybodaeth sy'n cael ei chasglu oddi wrthych chi?
Os ydych chi am i ni anfon cylchlythyrau a deunydd marchnata atoch chi, byddwn yn casglu eich enw, teitl eich swydd a'r sefydliad rydych chi'n gweithio iddo os yw'n berthnasol, cyfeiriad e-bost, cyfeiriad IP, a gwybodaeth ynghylch pa dudalennau ar ein gwefan rydych chi'n ymweld â nhw.

Os byddwch chi'n cofrestru ar ein platfform, byddwn yn casglu eich enw, cyfeiriad, e-bost a dyddiad geni. Byddwn yn gofyn am eich caniatâd i gasglu gwybodaeth am eich iechyd, incwm ac ethnigrwydd hefyd i'n helpu i ddysgu pwy sy'n defnyddio ein gwasanaethau fel y gallwn eu gwella.

Sut y defnyddir eich gwybodaeth?
Efallai y byddwn yn defnyddio eich gwybodaeth i wneud y canlynol:
• darparu gwasanaethau fel rhan o'ch aelodaeth Credydau Amser fel rhannu cyfleoedd ennill a chydnabyddiaeth Credydau Amser, a chofnodi eich cyfleoedd ennill Credydau Amser.
• cofnodi eich balansau a'ch trafodion Credyd Amser yn y dyfodol.
• darparu cylchlythyrau a marchnata am ein gwasanaethau yr ydych wedi dewis eu derbyn. Gall y rhain gynnwys gwybodaeth am brynu gwasanaethau Credydau Amser, gwasanaethau newydd a gynigiwn neu gyfleoedd i ennill neu ddefnyddio Credydau Amser.
• cyflawni ein rhwymedigaethau sy'n deillio o gontractau a wnaed rhyngom ni a chi;
• helpu i werthuso ein gwasanaethau fel y gallwn eu gwella.
· I ofyn am eich barn neu sylwadau ar y gwasanaethau a ddarparwn.
· I’ch hysbysu am newidiadau i'n gwasanaethau.
· I brosesu cais am grant neu swydd.

Pwy sydd â mynediad at eich gwybodaeth?
Os ydych chi wedi rhoi eich manylion cyswllt i dderbyn cylchlythyrau neu ddeunydd marchnata, nid yw Tempo byth yn rhannu nac yn gwerthu mynediad at eich gwybodaeth i unrhyw un arall. Dim ond Tempo fydd yn defnyddio'r wybodaeth hon.
Os ydym wedi casglu eich gwybodaeth bersonol i ymuno â'r Rhwydwaith Credydau Amser, bydd eich gwybodaeth yn cael ei rhannu a bydd ar gael i Tempo, y grwpiau neu'r sefydliadau gwirfoddol rydych chi'n ennill Credydau Amser gyda nhw a'n partner gwerthuso annibynnol.

Rydym yn gofyn am eich caniatâd i rannu eich gwybodaeth gyda'r sefydliadau hyn pan fyddwch yn ymuno â'r Rhwydwaith, ac mae angen i ni wneud hyn er mwyn i ni allu darparu'r gwasanaeth Credydau Amser i chi. Os ydych chi wedi cytuno i ni wneud hynny, efallai y byddwn yn rhannu eich gwybodaeth gyda chyllidwr eich Rhwydwaith Credydau Amser lleol, er enghraifft, os yw eich Cyngor lleol yn cymryd cyfrifoldeb dros redeg eich Rhwydwaith Credydau Amser.

Mae Darparwyr Gwasanaeth Trydydd Parti sy'n gweithio ar ein rhan hefyd yn ein helpu i gyflwyno'r Rhwydwaith Credydau Amser. Pan fyddwn yn defnyddio darparwyr gwasanaeth trydydd parti, dim ond yr wybodaeth bersonol sy'n angenrheidiol i ddarparu'r gwasanaeth yr ydym yn ei rhannu ac mae gennym gontract ar waith sy'n ei gwneud yn ofynnol iddynt gadw eich gwybodaeth yn ddiogel a pheidio â'i defnyddio at eu dibenion marchnata uniongyrchol eu hunain.

Efallai y bydd adegau pan fydd yn ofynnol i ni rannu eich gwybodaeth yn ôl y gyfraith, er enghraifft, trwy orchymyn llys neu at ddibenion atal twyll neu droseddau eraill.

Am ba hyd y byddwn yn cadw eich gwybodaeth?
Os ydych chi wedi cofrestru ar ein platfform, byddwn yn cadw eich gwybodaeth am gyfnod eich aelodaeth, ac yn dileu eich data yn ddiogel o fewn 18 mis o’r adeg y cawn wybod eich bod wedi gadael y Rhwydwaith. Os ydych chi wedi cofrestru ar gyfer ein cylchlythyrau, byddwn yn cadw eich gwybodaeth nes i chi ddewis datdanysgrifio o'r gwasanaeth. Weithiau, mae'n ofynnol i ni gadw eich gwybodaeth yn hirach na hyn er mwyn cydymffurfio â chyfraith y DU.

Sut allwch chi ofyn i ni ddiweddaru'r wybodaeth sydd gennym amdanoch chi, neu ofyn i gael eich dileu o'n cofnodion?
Gallwch gysylltu â ni i newid yr wybodaeth sydd gennym ar eich cyfer, sut yr hoffech i ni gysylltu â chi neu i gael eich gwybodaeth wedi'i dileu'n ddiogel o'n cofnodion ar unrhyw adeg:

Os nad ydych chi am dderbyn cylchlythyrau na deunyddiau marchnata, gallwch optio allan trwy:glicio ar y ddolen ‘datdanysgrifio’ ar waelod cylchlythyrau
 cysylltu â dataprotectionofficer@wearetempo.org
 Ffoniwch ni ar 029 2056 6132

Os ydych chi wedi cofrestru ar ein platfform ac am newid yr wybodaeth sydd gennym amdanoch chi, neu derfynu eich cofrestru gallwch chi: 
Gysylltu â'r grŵp neu'r sefydliad rydych chi'n ennill Credydau Amser gyda nhw a gofyn iddyn nhw ddiweddaru'r wybodaeth sydd gennym ni amdanoch chi neu eich tynnu oddi ar y Rhwydwaith.
·  E-bost hello@wearetempo.org
·  Ffoniwch ni ar 029 2056 6132

Gwasanaethau ar-lein a phreifatrwydd
Defnyddia Tempo nifer o wasanaethau ar-lein i ddarparu Credydau Amser.
Pan fyddwch chi'n rhoi gwybodaeth bersonol i ni dros y rhyngrwyd, rydym yn cymryd camau i sicrhau ei bod yn cael ei thrin yn ddiogel. Mae gwybodaeth sensitif yn cael ei hamgryptio a'i diogelu gyda'r feddalwedd ganlynol: amgryptio 128 Bit ar SSL.
Caiff manylion nad ydynt yn sensitif (eich cyfeiriad e-bost ac ati) eu trosglwyddo fel arfer dros y Rhyngrwyd, ac ni ellir byth warantu bod hyn yn 100% yn ddiogel. O ganlyniad, er ein bod yn ymdrechu i ddiogelu eich gwybodaeth bersonol, ni allwn warantu diogelwch gwybodaeth a drosglwyddwch atom, byddwch yn gwneud hynny ar eich risg eich hun. Unwaith y byddwn yn derbyn eich gwybodaeth, rydym yn gwneud ein gorau i sicrhau ei diogelwch ar ein systemau.

Ble rydyn ni'n storio eich gwybodaeth ar y rhyngrwyd?
Rydym yn sicrhau bod yr holl wasanaethau a ddefnyddiwn i storio eich gwybodaeth yn cael eu cadw ar weinyddion o fewn yr Undeb Ewropeaidd (“yr UE”). Er hynny, weithiau efallai y byddwn yn defnyddio gwasanaethau trydydd parti sydd wedi'u lleoli y tu allan i'r UE. Efallai nad oes gan y gwledydd hyn gyfreithiau diogelu data tebyg i'r DU.
Drwy gyflwyno eich data personol i ni, rydych chi'n cytuno i'r trosglwyddiad, y storio neu'r prosesu hwn. Os byddwn yn trosglwyddo eich gwybodaeth y tu allan i'r UE yn y modd hwn, byddwn yn cymryd camau i sicrhau bod mesurau diogelwch priodol yn cael eu cymryd. Y nod yw sicrhau bod eich hawliau preifatrwydd yn parhau i gael eu diogelu fel yr amlinellir yn y Polisi hwn.

Defnyddio 'cwcis'
Fel llawer o wefannau eraill, mae ein gwefannau ni'n defnyddio cwcis. Mae 'cwcis' yn symiau bach o wybodaeth sy'n cael ei storio ar eich cyfrifiadur, llechen neu ffôn clyfar ac yn ein helpu i roi profiad gwell i chi ar-lein. Maent yn casglu data ystadegol am eich gweithredoedd a'ch patrymau pori ac nid ydynt yn eich adnabod fel unigolyn.
Os nad ydych chi am i ni ddefnyddio cwcis, gallwch chi ddiffodd defnyddio cwcis yn eich porwr rhyngrwyd.
